
Ishvaraproktam Rudrakshamukhavarnanam

ஈஶ்வரப்ரோக்தம் ருத்³ராக்ஷமுக²வர்ணநம்

(ஶிவரஹஸ்யாந்தர்க³தே ஈஶ்வராக்²யே)

ஏகவக்த்ரம் து ருத்³ராக்ஷம் பரப்³ரஹ்மஸ்வரூபகம் ।
தத்³தா⁴ரணாத்பரே தத்வே லீயதே விஜிதேந்த்³ரிய:॥ 23॥
த்³விவக்த்ரம் து முநிஶ்ரேஷ்ட²அர்த⁴நாரீஶ்வரோ ப⁴வேத் ।
தா⁴ரணாத³ர்த⁴நாரீஶ: ப்ரீயதே தஸ்ய நித்யஶ:॥ 24॥
த்ரிவக்த்ரமநல:ஸாக்ஷாத் ஸ்த்ரீஹத்யாம் ஹந்தி வை க்ஷணாத் ।
த்ரிமுக²ம் சைவ ருத்³ராக்ஷமக்³நித்ரயஸ்வரூபகம் ॥ 25॥
ததே³வ ஹி பரம் ப்³ரஹ்ம நரஹத்யாம் வ்யபோஹதி ।
சதுர்முக²ம் து ருத்³ராக்ஷம் பிதாமஹஸ்வரூபகம் ॥ 26॥
பஞ்சவக்த்ரம் து ருத்³ராக்ஷம் பஞ்சப்³ரஹ்மஸ்வரூபகம் ।
தஸ்ய தா⁴ரணமாத்ரேண ஸந்துஷ்யதி ஸதா³ஶிவ:॥ 27॥
பஞ்சவக்த்ர:ஸ்வயம் ருத்³ர: காலாக்³நிர்நாம நாமத: ।
அக³ம்யாக³மநம் சைவமப⁴க்ஷ்யஸ்ய ச ப⁴க்ஷக:॥ 28॥
(அக³ம்யாக³மநாச்சைமப⁴க்ஷ்யஸ்ய ப⁴க்ஷணாத்)॥ 28॥
முச்யதே ஸர்வபாபேப்⁴ய: பஞ்சவக்த்ரஸ்ய தா⁴ரணாத் ।
ஷட்³வக்த்ரமபி ருத்³ராக்ஷம் கார்திகேயாதி⁴தை³வதம் ॥ 29॥
விநாயகாதி⁴தை³வம் ச ப்ரவத³ந்தி மநீஷிண: ।
ஸப்தவக்த்ரம் து ருத்³ராக்ஷம் ஸப்தமம் நிதி⁴தை³வதம் ॥ 30॥
ஸப்தாஶ்வதை³வதம் சைவ ஸாரஸப்தகதை³வதம் ।
தத்³தா⁴ரணாந்மஹாஶ்ரீ:ஸ்யாந்மஹதா³ரோக்³யமுத்தமம் ॥ 31॥
மஹாவிஜ்ஞாநஸம்பத்தி: ஶுசேர்தா⁴ரயத: ஶநை: ।
அஷ்டவக்த்ரம் து ருத்³ராக்ஷமஷ்டமூர்த்யதி⁴தை³வதம் ॥ 32॥

வஸ்வஷ்டகப்ரியம் சைவ க³ங்கா³ப்ரீதிகரம் பரம் ।
தத்³தா⁴ரணாதி³மே ப்ரீதா ப⁴வேயு:ஸத்யவாதி³ந:॥ 33॥
நவவக்த்ரம் து ருத்³ராக்ஷம் நவஶக்த்யதி⁴ தை³வதம் ।
தஸ்ய தா⁴ரணமாத்ரேண ப்ரீணதே நவராஶய: (நவஶக்தய:)॥ 34॥
த³ஶவக்த்ரம் து ருத்³ராக்ஷம் யமதே³வமுதா³ஹ்ரு’தம் ।
த³ஶாம்ஶப்ரீதிஜநநம் தா⁴ரணே நாத்ர ஸம்ஶய:॥ 35॥
ஏகாத³ஶமுக²ம் த்வக்ஷம் ருத்³ரைகாத³ஶதை³வதம் ।
ததி³ந்த்³ரதை³வதம் சாஹு:ஸதா³ ஸௌபா⁴க்³யவர்த⁴நம் ॥ 36॥
ருத்³ராக்ஷம் த்³வாத³ஶமுக²ம் மஹாவிஷ்ணுஸ்வரூபகம் ।
த்³வாத³ஶாதி³த்யதை³வம் ச பி³ப்⁴ரு’யாத்தத்பரோ நர:॥ 37॥
த்ரயோத³ஶமுக²ம் சாக்ஷம் காமத³ம் ஸித்³தி⁴த³ம் ஶுப⁴ம் ।
தஸ்ய தா⁴ரணமாத்ரேண காமதே³வ: ப்ரஸீத³தி ॥ 38॥
சதுர்த³ஶமுக²ம் சாக்ஷம் ருத்³ரநேத்ரஸமுத்³ப⁴வம் ।
ஸர்வவ்யாதி⁴ஹரம் சைவ ஸதா³ரோக்³யமவாப்நுயாத் ॥ 39॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ருத்³ராக்ஷமுக²வர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 23 । 23-39॥

- .. shrIshivarahasyam . IshvarAkhyaH dashamAMshaH . adhyAyaH 23 . 23-39..

Notes:

Śiva ஶிவ, following the episode of TripurāSaṃhāra த்ரிபுரஸம்ஹார; outlines to Deva-

s தே³வ:, the salient features of Ekamukha ஏகமுக² to Caturdashamukha சதுர்த³ஶமுக²
Rudrākśa ருத்³ராக்ஷ.

